
A grikultor ida ne'ebé loos no laran-moos, ne'ebé uluk iha davida

kona-ba Eskritura nia autoridade divina, maibé ne'ebé hakarak
duni atu hatene lia-loos, mak ema ne'ebé Maromak hili espesial atu
lidera iha haklaken Kristu nia mai dala rua. Hanesan reformador seluk
barak, William Miller iha ninia moris tinan ki'ik funu hasoru kiak, no
nune'e aprende lisaun boot sira kona-ba esforsu no nega an. Familia
ne'ebé nia mai husi ne'eba iha espiritu independente no hadomi
liberdade, kbiit atu hatan susar, no laran-manas boot ba sira-nia rai—
karakter sira ne'ebé mo6s mosu makaas iha ninia karakter. Ninia aman
kapitaun ida iha Revolusaun nia tropa, no sakrifisiu sira ne'ebé nia
halo iha funu no terus sira husi tempu nakonu ho susar ne'eba mak
hamosu kondisaun kiak iha Miller nia moris tinan ki'ik.

Nia iha isin ne'ebé forte, no maske sei labarik nia hatudu ona kbiit
hanoin nian ne'ebé boot liu ema baibain. Bainhira nia sai boot, ida
ne'e mosu klaru liu tan. Ninia hanoin ativu no dezenvolve di'ak, no nia
hamrook makaas atu hatene buat barak. Maske nia la hetan vantajen
husi edukasaun universidade nian, ninia domin ba estudu no ninia
toman atu hanoin ho kuidadu no haree buat ida-idak ho didi'ak halo
nia sai ema ida ho hanoin ne'ebé di'ak no haree buat ho luan. Nia iha
karakter moral ne'ebé ema la bele duni sala no naran di'ak ne'ebé ema
seluk hakarak atu iha, tanba ema hotu respeita nia ba ninia laran-
loos, ninia matenek atu jere osan, no ninia laran-di'ak. Liuhusi

esforsu no servisu makaas, nia hetan sedu riku-soin naton ida, maske

nia kontinua ninia toman atu estuda. Nia kaer knaar sivil no militar
oioin ho onra, no dalan ba riku-soin no onra hanesan loke luan ba nia.

Ninia inan feto ida ho fiar ne'ebé metin tebes, no iha ninia labarik-
oan nia sente ona impresaun relijiozu. Maibé iha ninia tempu klosan
nia tama ba deista sira-nia grupu (ema ne'ebé fiar katak Maromak iha,
maibé la fiar Biblia nu'udar Maromak nia revelasaun), no sira-nia
influénsia forte liu tanba maioria sira sidadaun di'ak no ema ho laran-
luak no laran-di'ak. Tanba sira moris iha instituisaun kristaun sira-nia
klaran, sira-nia karakter hetan forma uitoan husi sira-nia ambiente.
Ba hahalok di'ak sira ne'ebé halo ema respeita no fiar sira, sira tenke
agradese ba Biblia; maibé prezente di'ak sira ne'e sira halo aat tiha
to'o sai influénsia hasoru Maromak nia liafuan. Liuhusi hamutuk ho
mane sira ne'e, Miller simu sira-nia hanoin. Interpretasaun Eskritura
nian ne'ebé ema uza iha tempu ne'eba hatudu susar sira ne'ebé ba nia
hanesan la bele liu; maibé ninia fiar foun, maske husik tiha Biblia, la f6
buat di'ak liu ida atu troka, no nia la kontente. Maski nune'e, nia kaer
hanoin sira ne'e durante besik tinan sanulu resin rua. Maibé iha idade
tinan tolunulu resin haat Espiritu Santu halo ninia laran sente ninia
kondisaun nu'udar sala-na'in. Tha ninia fiar uluk nian nia la hetan
garantia ida kona-ba ksolok depois rate. Futuru nakukun no triste.
Depois, bainhira nia ko'alia kona-ba ninia sentimentu iha tempu
ne'eba, nia dehan:

“Hanoin katak ema sei lakon tomak bainhira mate mak hanoin ida
ne'ebé malirin no halo laran-malirin, no hanoin katak ema tenke
hatan ba Maromak mak destruisaun loos ba ema hotu. Lalehan
hanesan besi-kabeen iha ha'u-nia ulun leten, no rai hanesan besi iha
ha'u-nia ain okos. Rohan-laek—saida mak ida ne'e? No mate—tanba
saa mak iha? Bainhira ha'u hanoin barak liu, ha'u dook liu husi prova.
Bainhira ha'u hanoin barak liu, ha'u-nia konkluzaun sira namkari liu.
Ha'u koko atu para hanoin, maibé ha'u la bele kontrola ha'u-nia

327



hanoin. Ha'u moris ho susar tebes, maibé la komprende tanba saa.
Ha'u kesar no keixa, maibé la hatene hasoru sé. Ha'u hatene katak iha
buat ida sala, maibé la hatene oinsa ka iha ne'ebé atu hetan buat
ne'ebé loos. Ha'u triste, maibé la iha esperansa’”

Nia hela iha kondisaun ne'e durante fulan balun. Nia dehan:
“Derrepente, Salvador ida nia karakter mosu klaru tebes iha ha'u-nia
hanoin. Hanesan bele iha Ida ne'ebé di'ak no laran-sadi'a to'o Nia
rasik selu ita-nia sala sira, no nune'e salva ita husi simu sala nia
kastigu. Kedas ha'u sente oinsa furak loos Ida ne'ebé hanesan ne'e, no
ha'u hanoin katak ha'u bele hatoba an iha Ninia liman no fiar ba Ninia
laran-sadi'a. Maibé pergunta ida mosu: Oinsad mak bele prova katak
Ida ne'ebé hanesan ne'e iha duni? Ha'u hetan katak, se la'6s Biblia,
ha'u la bele hetan prova ida kona-ba Salvadér hanesan ne'e nia
ezisténsia, ka mos kona-ba moris depois mate....

“Ha'u haree katak Biblia hatudu duni Salvador ida hanesan ne'ebé
ha'u presiza; no ha'u la komprende oinsa livru ida ne'ebé la'6s husi
inspirasaun bele hatudu prinsipiu sira ne'ebé loos perfeitu ba mundu
ne'ebé monu ona nia nesesidade sira. Ha'u tenke simu katak Eskritura
tenke sai revelasaun ida husi Maromak. Eskritura sai ha'u-nia ksolok;
no iha Jesus ha'u hetan belun ida. Salvador sai ba ha'u Ida ne'ebé boot
liu iha rihun sanulu nia klaran; no Eskritura, ne'ebé uluk nakukun no
kontra malu, agora sai lampada ba ha'u-nia ain no naroman ba ha'u-
nia dalan. Ha'u-nia hanoin sai hakmatek no kontente. Ha'u hetan
katak Na'i Maromak mak Fatuk ida iha moris nia tasi klaran. Agora
Biblia sai ha'u-nia estudu prinsipal, no ha'u bele dehan loloos katak
ha'u buka hatene Biblia ho ksolok boot. Ha'u hetan katak ema seidauk
hatete mai ha'u ninia metade. Ha'u hakfodak tanba saa mak ha'u la
haree uluk ninia furak no gléria, no ha'u hakfodak oinsa ha'u bele
rejeita uluk. Ha'u hetan katak buat hotu ne'ebé ha'u-nia laran bele
hakarak hatudu tiha ona iha ne'eba, no ai-moruk ida ba klamar nia
moras hotu. Ha'u lakon hakarak tomak atu lee livru seluk, no ha'u tau

ha'u-nia laran atu hetan matenek husi Maromak”—S. Bliss, Memoirs
of Wm. Miller, pages 65-67.

Miller 6 sai iha publiku ninia fiar ba relijiaun ne'ebé uluk nia
despreza. Maibé ninia belun laran-la-fiar sira la kleur atu hatudu
argumentu hotu ne'ebé nia rasik dala barak uza uluk hasoru Eskritura
nia autoridade divina. Iha tempu ne'eba nia seidauk prontu atu hatan
ba sira; maibé nia hanoin katak se Biblia mak revelasaun husi
Maromak, Biblia tenke la kontra an rasik; no tanba Maromak {6 Biblia
atu hanorin ema, Biblia tenke sai buat ne'ebé ema bele komprende.
Nia deside atu estuda Eskritura rasik, no buka hatene se buat hotu
ne'ebé hanesan kontra malu la bele hetan harmonia.

Nia koko atu husik hanoin hotu ne'ebé nia iha ona uluk, no la uza
livru komentariu sira, maibé nia kompara eskritura ho eskritura ho
ajuda husi referénsia sira iha pajina nia ninin no konkordansia (lista
liafuan Biblia nian). Nia estuda ho regular no ho métodu; haht husi
Jénesis, no lee versikulu ida-idak, nia la la'o lalais liu duké pasajen
sira-nia signifikadu sai klaru to'o nia la iha ona konfuzaun. Bainhira
nia hetan buat ruma ne'ebé la klaru, ninia toman mak kompara ida
ne'e ho testu hotu seluk ne'ebé hanesan iha ligasaun ho asuntu
ne'ebé nia estuda hela. Liafuan ida-idak hetan fatin loos iha testu nia
asuntu, no se ninia hanoin kona-ba testu ne'e iha harmonia ho
pasajen hotu ne'ebé iha ligasaun, ida ne'e la sai ona problema. Nune'e
bainhira de'it nia hetan pasajen ida ne'ebé susar atu komprende, nia
hetan esplikasaun iha Eskritura nia parte seluk. Bainhira nia estuda
ho orasaun ne'ebé laran-manas atu hetan naroman husi Maromak,
buat ne'ebé uluk hanesan nakukun ba ninia komprensaun, sai klaru.
Nia hetan esperiénsia kona-ba salmista nia liafuan nia lia-loos: “O-nia
liafuan sira nia loke f6 naroman; nia f6 komprensaun ba ema ne'ebé
simples.” Salmu 119:130.

Ho interese boot nia estuda livru Daniel no Apokalipse, uza
prinsipiu interpretasaun nian hanesan ho iha eskritura seluk, no nia

hetan, ho ksolok boot, katak ema bele komprende profesia nia
simbolu sira. Nia haree katak profesia sira, to'o ne'ebé sira kumpre
ona, kumpre tuir letra; katak figura, metafora, parabola, komparasaun
oioin hotu, no seluk tan, hetan esplikasaun iha sira-nia kontestu
besik, ka liafuan ne'ebé uza ba sira hetan esplikasaun iha eskritura
seluk, no bainhira esplika nune'e, ema tenke komprende tuir letra.
Nia dehan: “Nune'e ha'u kontente katak Biblia mak lia-loos sira ne'ebé
Maromak hatudu nia sistema ida, ne'ebé f6 ho klaru no simples to'o
ema la'o-dalan, maske nia beik, sei la lakon dalan iha ne'eba”—Bliss,
page 70. Lia-loos nia korrente nia elu ida tuir elu seluk f6 selu ba
ninia esforsu, bainhira nia tuir profesia nia lifia boot sira, pasu ida tuir
pasu ida. Lalehan nia anju sira dirije hela ninia hanoin no loke
Eskritura ba ninia komprensaun.

Nia uza oinsa profesia sira kumpre ona iha pasadu nu'udar
padraun atu julga kumprimentu husi sira ne'ebé sei iha futuru, no nia
sai konvensidu katak Maromak nia liafuan la apoia hanoin popular
kona-ba Kristu nia ukun espiritudl—miléniu (tinan rihun ida) iha
mundu ida ne'e molok mundu nia rohan. Doutrina ne'e, ne'ebé
hatudu ba tinan rihun ida hahalok loos no dame nian molok Na'i rasik
mai, tau dook loron Maromak nian nia ta'uk sira. Maibé, maske ida
ne'e bele halo ema kontente, ida ne'e kontra Kristu no Ninia apostolu
sira-nia hanorin, ne'ebé deklara katak trigu no duut aat tenke moris
hamutuk to'o kolheta, mundu nia rohan; katak “ema aat no bosok-
na'in sira sei sai aat liu-liu tan”; katak “iha loron ikus sira tempu
perigozu sei mai”; no katak nakukun nia reinu sei kontinua to'o Na'i
nia mai, no sei hetan destruisaun husi Ninia ibun nia iis no hetan
halakon husi Ninia mai nia nabilan. Mateus 13:30, 38-41; 2 Timo6teo
313, 1; 2 Tesal6nika 2:8.

Doutrina kona-ba mundu nia konversaun no Kristu nia ukun
espiritual la'és igreja apostolika nia fiar. Kristaun sira la simu ida ne'e
ho jeral to'o besik sékulu sanulu resin ualu nia haht. Hanesan sala

seluk hotu, ninia rezultadu aat. Ida ne'e hanorin ema atu haree dook
ba futuru ba Na'i nia mai no halo sira la tau matan ba sinal sira ne'ebé
fo sai katak Nia besik ona. Ida ne'e hamosu sentimentu fiar an no
seguru ida ne'ebé la iha baze loos no halo ema barak la halo
preparasaun ne'ebé presiza atu hasoru sira-nia Na'i.

Miller hetan katak Eskritura hanorin klaru katak Kristu sei mai
rasik, tuir letra. Paulo dehan: “Na'i rasik sei tun husi lalehan ho hakilar
ida, ho Anju Boot nia lian, no ho Maromak nia trombeta.” 1 Tesalonika
4:16. No Salvador deklara: “sira sei haree Ema nia Oan mai iha lalehan
nia kalohan sira ho kbiit no gloria boot” “Tanba hanesan rai-lakan sai
husi lorosa'e, no nabilan to'o loromonu; nune'e mo6s Ema nia Oan nia
mai sei sai” Mateus 24:30, 27. Lalehan nia tropa hotu sei akompana
Nia. “Ema nia Oan sei mai iha Ninia gloria, no anju santu sira hotu
hamutuk ho Nia” Mateus 25:31. “No Nia sei haruka Ninia anju sira ho
trombeta nia lian boot, no sira sei halibur hamutuk Ninia ema hili
sira” Mateus 24:31.

Tha Ninia mai ema loos sira ne'ebé mate ona sei moris hias, no ema
loos sira ne'ebé sei moris sei nakfilak. Paulo dehan: “La'6s ita hotu sei
toba, maibé ita hotu sei nakfilak, iha momentu ida, iha matan piska
ida, iha trombeta ikus: tanba trombeta sei tanis, no ema mate sira sei
hadeer la dodok, no ita sei nakfilak. Tanba buat ne'ebé dodok ida ne'e
tenke hatais buat ne'ebé la dodok, no buat mate ida ne'e tenke hatais
imortalidade.” 1 Korinto 15:51-53. No iha ninia karta ba Tesalonika sira,
depois nia deskreve Na'i nia mai, nia dehan: “sira ne'ebé mate iha
Kristu sei hadeer uluk: depois ita ne'ebé moris no hela sei hetan foti
hamutuk ho sira iha kalohan sira, atu hasoru Na'i iha anin-leten: no
nune'e ita sei hamutuk ho Na'i ba nafatin.” 1 Tesalonika 4:16, 17.

Ninia povu la bele simu reinu to'o Kristu rasik mai. Salvador dehan:
“Bainhira Ema nia Oan mai iha Ninia gloria, no anju santu sira hotu
hamutuk ho Nia, entaun Nia sei tuur iha Ninia gloria nia kadunan: no
iha Ninia oin sei halibur nasaun hotu: no Nia sei haketak sira ida husi

seluk, hanesan bibi-atan haketak ninia bibi malae husi bibi timor sira:
no Nia sei tau bibi malae sira iha Ninia liman-loos, maibé bibi timor
sira iha liman-karuk. Entaun Liurai sei dehan ba sira ne'ebé iha Ninia
liman-loos: Mai, imi ne'ebé Ha'u-nia Aman f6 bensaun, simu nu'udar
liman-rohan reinu ne'ebé prepara ona ba imi husi mundu nia
fundasaun” Mateus 25:31-34. Ita haree ona liuhusi eskritura sira
ne'ebé foin hatudu katak bainhira Ema Nia Oan mai, ema mate sira
moris hias ho isin ne'ebé la bele dodok no ema moris sira nakfilak.
Liuhusi mudansa boot ne'e sira prontu atu simu reinu; tanba Paulo
dehan: “isin no raan la bele simu Maromak nia reinu nu'udar liman-
rohan; no buat ne'ebé dodok mos la simu buat ne'ebé la dodok
nu'udar liman-rohan?” 1 Korinto 15:50. Ema iha ninia kondisaun agora
bele mate no bele sai dodok; maibé Maromak nia reinu sei la sai
dodok, no sei hela ba nafatin. Tanba ne'e ema iha ninia kondisaun
agora la bele tama ba Maromak nia reinu. Maibé bainhira Jesus mai,
Nia f6 moris rohan-laek ba Ninia povu; no depois Nia bolu sira atu
simu reinu ne'ebé to'o agora sira sai de'it erdeiru ba.

Eskritura sira ne'e no seluk tan prova klaru ba Miller nia hanoin
katak eventu sira ne'ebé ema jeralmente hein atu akontese molok
Kristu nia mai, hanesan dame nia ukun iha mundu tomak no
Maromak nia reinu nia harii iha rai, sei akontese depois Na'i nia mai
dala rua. Liu tan, tempu sira-nia sinal hotu no mundu nia kondisaun
tuir loloos profesia nia deskrisaun kona-ba loron ikus sira. Husi
estudu Eskritura nian de'it, nia tenke to'o konkluzaun katak tempu
ne'ebé Maromak f6 ba mundu atu kontinua iha ninia kondisaun agora
besik ona atu remata.

Nia dehan: “Prova seluk ida ne'ebé kona makaas ha'u-nia hanoin
mak Eskritura nia kronolojia (sura tempu).... Ha'u hetan katak eventu
sira ne'ebé profesia hato'o uluk, no ne'ebé kumpre ona iha pasadu,
dala barak akontese iha tempu ida ne'ebé determina ona. Tinan atus
ida rua-nulu to'o bee-sa'e boot (Jénesis 6:3); loron hitu molok ida

ne'e, ho loron haat-nulu udan ne'ebé profesia hato'o (Jénesis 7:4);
tinan atus haat Abradao nia bei-oan sira hela nu'udar estranjeiru
(Jénesis 15:13); loron tolu husi xefe hemu nian no padeiru nia mehi
(Jénesis 40:12-20); Fara6 nia tinan hitu (Jénesis 41:28-54); tinan haat-
nulu iha rai-fuik (Nameru 14:34); tinan tolu ho balu rai hamlaha (1
Liurai 17:1) [haree Lucas 4:25;] ... tinan hitu-nulu prizaun (Jeremias
25:11); Nabukodonozor nia tempu hitu (Daniel 4:13-16); no semana
hitu, semana neen-nulu resin rua, no semana ida, ne'ebé hamutuk sai
semana hitu-nulu, ne'ebé determina ona ba Judeu sira (Daniel 9:24-
27),—eventu sira ne'ebé tempu sira ne'e limita, uluk mak profesia
de'it, no kumpre tuir profesia sira”—Bliss, pages 74, 75.

Tanba ne'e, bainhira nia hetan iha ninia estudu Biblia nian periodu
kronoldjiku oioin ne'ebé, tuir ninia komprensaun, to'o Kristu nia mai
dala rua, nia la bele haree sira la'd0s hanesan “tempu sira ne'ebé
determina ona uluk” ne'ebé Maromak hatudu ona ba Ninia atan sira.
Moisés dehan: “Buat subar sira mak NAI ita-nia Maromak nian: maibé
buat sira ne'ebé hatudu ona mak ita nian no ita-nia oan sira nian ba
nafatin”; no Na'i deklara liuhusi profeta Amos katak “Na'i MAROMAK
sei la halo buat ida, maibé Nia hatudu Ninia segredu ba Ninia atan
profeta sira” Deuteronomiu 29:29; Amos 3:7. Tanba ne'e, ema sira
ne'ebé estuda Maromak nia liafuan bele hein ho fiar katak sira sei
hetan eventu boot liu hotu ne'ebé atu akontese iha ema nia istoria
hatudu klaru iha lia-loos nia Eskritura.

Miller dehan: “Tanba ha'u konvensidu tomak katak Eskritura hotu
ne'ebé Maromak huu sai f6 benefisiu (2 Timoéteo 3:16); katak Eskritura
la mai iha tempu ida tuir ema nia hakarak, maibé ema santu sira
hakerek bainhira Espiritu Santu lori sira (2 Pedro 1:21), no ema
hakerek ‘atu hanorin ita, hodi liuhusi pasiénsia no korajen husi
Eskritura ita bele hetan esperansa’ (Roma 15:4), ha'u la bele haree
parte kronolojiku sira husi Biblia la'és hanesan parte husi Maromak
nia liafuan, no la'd0s hanesan buat ne'ebé presiza ita-nia atensaun

seriu hanesan parte seluk husi Eskritura. Tanba ne'e ha'u sente katak,
bainhira ha'u koko atu komprende buat ne'ebé Maromak, iha Ninia
laran-sadi'a, haree di'ak atu hatudu mai ita, ha'u la iha direitu atu liu
de'it periodu profétiku sira”—Bliss, page 75.

Profesia ne'ebé hanesan hatudu klaru liu Na'i nia mai dala rua nia
tempu mak Daniel 8:14: “To'o loron rihun rua atus tolu; entaun
santuariu sei hetan hamoos” Tuir ninia regra atu halo Eskritura sai
ninia esplikador rasik, Miller aprende katak loron ida iha profesia
simboliku reprezenta tinan ida (Nameru 14:34; Ezekiel 4:6); nia haree
katak periodu loron profétiku 2300, ka tinan loloos, sei to'o dook liu
Judeu sira-nia dispensasaun (tempu ne'ebé Maromak ukun Ninia
povu liuhusi sistema Judeu nian) nia rohan, tanba ne'e ida ne'e la bele
ko'alia kona-ba dispensasaun ne'e nia santuariu (Fatin Santu). Miller
simu hanoin ne'ebé ema barak simu katak iha tempu kristaun mundu
mak santuariu, no tanba ne'e nia komprende katak santuariu nia
hamoos ne'ebé Daniel 8:14 hato'o uluk reprezenta mundu nia hamoos
ho ahi iha Kristu nia mai dala rua. Nune'e, se bele hetan haha-fatin
loos ba loron 2300, nia konklui katak bele hatene ho fasil tempu Na'i
nia mai dala rua nian. Nune'e sei hatudu tempu husi kompletasaun
boot ne'e, tempu bainhira kondisaun agora, ho “ninia foti-an no kbiit
hotu, ninia luxu no gaba-an mamuk, ninia aat no opresaun, sei to'o
rohan;” bainhira maldisaun sei “hasai husi rai, mate sei hetan
destruisaun, Maromak nia atan sira, profeta no santu sira, no sira
ne'ebé ta'uk Ninia naran sei simu prémiu, no sira ne'ebé halakon rai
sei hetan destruisaun.”—Bliss, page 76.

Ho laran-manas foun no klean liu, Miller kontinua estuda profesia
sira, no f6 kalan tomak no loron tomak ba estudu kona-ba buat
ne'ebé agora hanesan importante boot tebes no hadada ninia
interese tomak. Iha Daniel kapitulu ualu nia la hetan sinal ida kona-ba
loron 2300 nia haht-fatin; anju Gabriel, maske hetan ukun atu halo
Daniel komprende vizaun ne'e, fo de'it esplikasaun balun ba nia.

Bainhira persegisaun aat tebes ne'ebé sei tama ba igreja loke iha
profeta nia vizaun, ninia isin nia kbiit lakon. Nia la bele hatan liu tan,
no anju husik nia ba tempu ida. Daniel “kole, no moras loron balu”.
Nia dehan: “No ha'u hakfodak tanba vizaun ne'e, maibé ema ida la
komprende.”

Maibé Maromak haruka ona Ninia mensajeiru: “Halo ema ida ne'e
komprende vizaun ne'e” Knaar ne'e tenke kumpre. Tanba halo tuir
ida ne'e, anju, depois tempu balun, fila fali ba Daniel no dehan: “Agora
ha'u mai atu f6 matenek no komprensaun ba 6.” “Tan ne'e komprende
asuntu ne'e, no hanoin di'ak vizaun ne'e” Daniel 8:27, 16; 9:22, 23, 25-
27. Iha pontu importante ida iha kapitulu 8 nia vizaun ne'ebé seidauk
hetan esplikasaun, ne'e mak kona-ba tempu—loron 2300 nia periodu;
tanba ne'e anju, bainhira nia kontinua fali ninia esplikasaun, ko'alia liu
kona-ba tempu nia asuntu:

“Semana hitu-nulu determina ona ba 6-nia povu no ba ¢-nia
sidade santu”... “Tanba ne'e hatene no komprende katak husi
mandamentu atu hadia no harii fali Jerusalém sai, to'o Mesias,
Prinsipe, sei iha semana hitu, no semana neen-nulu resin rua: dalan
no kuta sei harii fali, maske iha tempu susar” “No depois semana
neen-nulu resin rua, Mesias sei hetan oho, maibé la'6s tanba Nia an
rasik”... “No Nia sei konfirma aliansa ho ema barak ba semana ida: no
iha semana nia klaran Nia sei hapara sakrifisiu no oferta”

Maromak haruka anju ne'e ba Daniel ho objetivu espesial atu
esplika ba nia pontu ne'ebé nia la komprende iha kapitulu ualu nia
vizaun, liafuan kona-ba tempu—“To'o loron rihun rua atus tolu;
entaun santuariu sei hetan hamoos” Depois anju haruka Daniel
“komprende asuntu ne'e, no hanoin di'ak vizaun ne'e”, anju nia liafuan
dahuluk mak: “Semana hitu-nulu determina ona ba 6-nia povu no ba
6-nia sidade santu” Liafuan ne'ebé iha ne'e tradts ho “determina”
signifika tuir letra “ko'a sai” Anju deklara katak semana hitu-nulu,
ne'ebé reprezenta tinan 490, ko'a sai ona, tanba pertense espesial ba

Judeu sira. Maibé ko'a sai husi saida? Tanba loron 2300 mak periodu
tempu ida de'it ne'ebé temi iha kapitulu 8, ida ne'e tenke sai periodu
ne'ebé semana hitu-nulu ko'a sai husi; tanba ne'e semana hitu-nulu
tenke sai parte ida husi loron 2300, no periodu rua ne'e tenke haht
hamutuk. Anju deklara katak semana hitu-nulu haha husi
mandamentu atu hadia no harii fali Jerusalém nia sai. Se bele hetan
mandamentu ne'e nia data, nune'e sei hatene haht-fatin ba periodu
boot loron 2300 nian.

Dekretu ne'e iha Ezra kapitulu hitu. Versikulu 12-26. Ninia forma
kompletu liu f6 sai husi Artaxerxes, Persia nia liurai, iha tinan 457
Molok Kristu. Maibé iha Ezra 6:14 dehan katak NAI nia uma iha
Jerusalém harii “tuir Sirus, no Darius, no Artaxerxes, Persia nia liurai,
sira-nia ukun.” Liurai na'in tolu ne'e, liuhusi hahti, konfirma fali, no
kompleta dekretu ne'e, lori ida ne'e ba perfeisaun ne'ebé profesia
presiza atu marka tinan 2300 nia hahu. Bainhira foti tinan 457 Molok
Kristu, tempu ne'ebé dekretu kompleta, nu'udar mandamentu nia
data, ema haree katak profesia nia detalle hotu kona-ba semana hitu-
nulu kumpre ona.

“Husi mandamentu atu hadia no harii fali Jerusalém sai, to'o
Mesias, Prinsipe, sei iha semana hitu, no semana neen-nulu resin
rua’—ne'e mak semana neen-nulu resin sia, ka tinan 483. Artaxerxes
nia dekretu haht iha tinan 457 Molok Kristu nia outonu. Husi data
ne'e, tinan 483 to'o tinan 27 Depois Kristu nia outonu. (Haree
Apéndise.) Tha tempu ne'eba profesia ne'e kumpre. Liafuan “Mesias”
signifika “Ida ne'ebé hetan mina” lha tinan 27 Depois Kristu nia
outonu, Joao batiza Kristu no Nia simu Espiritu nia mina. Apostolu
Pedro f6 sasin katak “Maromak fui mina ba Jesus husi Nazaré ho
Espiritu Santu no ho kbiit” Apostolu 10:38. No Salvador rasik deklara:
“Na'i nia Espiritu iha Ha'u-nia leten, tanba Nia fui mina ba Ha'u atu
prega evanjelhu ba ema kiak” Lucas 4:18. Depois Ninia batizmu Nia ba

Galileia no “prega Maromak nia reinu nia evanjelhu”, no hatete:
“Tempu to'o ona” Marcos 1:14, 15.

“No Nia sei konfirma aliansa ho ema barak ba semana ida’
“Semana” ne'ebé hatudu iha ne'e mak ikus husi semana hitu-nulu;
ne'e mak tinan hitu ikus husi periodu ne'ebé Maromak f6 espesial ba
Judeu sira. Durante tempu ne'e, husi tinan 27 to'o tinan 34 Depois
Kristu, Kristu, uluk rasik no depois liuhusi Ninia dixipulu sira, hato'o
evanjelhu nia konvite espesial ba Judeu sira. Bainhira apdstolu sira ba
ho reinu nia notisia di'ak, Salvador nia orden mak: “Keta ba iha Jentiu
sira-nia dalan, no keta tama iha Samaritanu sira-nia sidade ida: maibé
ba liu ba Israel nia uma nia bibi lakon sira.” Mateus 10:5, 6.

“Iha semana nia klaran Nia sei hapara sakrifisiu no oferta”” Tha
tinan 31 Depois Kristu, tinan tolu ho balu depois Ninia batizmu, ita-
nia Na'i hetan krusifika. Ho sakrifisiu boot ne'ebé oferese iha Kalvariu,
sistema oferta nian ne'ebé durante tinan rihun haat hatudu ba oin ba
Maromak nia Bibi Oan remata. Figura (tipu) hasoru ona ninia
realidade (antitipu), no sakrifisiu no oferta hotu husi sistema
seremonial tenke para iha ne'eba.

Semana hitu-nulu, ka tinan 490, ne'ebé Maromak f6 espesial ba
Judeu sira, remata, hanesan ita haree ona, iha tinan 34 Depois Kristu.
Tha tempu ne'eba, liuvhusi Judeu sira-nia Sinédriu (konsellu boot
Judeu nian) nia hahalok, nasaun ne'e hametin ninia rejeisaun ba
evanjelhu liuhusi Estevao nia mate nu'udar martir no persegisaun
hasoru Kristu nia tuir-na'in sira. Depois mensajen salvasaun nian,
ne'ebé la limita ona ba povu ne'ebé Maromak hili, hato'o ba mundu.
Dixipulu sira, ne'ebé persegisaun obriga atu halai husi Jerusalém, “la‘o
ba fatin hotu prega liafuan” “Filipe tun ba sidade Samaria, no prega
Kristu ba sira” Pedro, ho Maromak nia matadalan, loke evanjelhu ba
kapitaun husi Sezareia, Cornélio ne'ebé ta'uk Maromak; no Paulo

ne'ebé laran-manas, ne'ebé hetan ona ba Kristu nia fiar, simu knaar

atu lori notisia di'ak “dook husi ne'e ba Jentiu sira” Apostolu 8:4, 5;
22:21.

Nune'e to'o ne'e profesia sira-nia detalle hotu kumpre ho klaru
tebes, no semana hitu-nulu nia haht hetan determinasaun la ho
davida iha tinan 457 Molok Kristu, no sira-nia rohan iha tinan 34
Depois Kristu. Husi dadus ne'e la susar atu hetan loron 2300 nia
rohan. Bainhira semana hitu-nulu—loron 490—ko'a sai husi 2300, sei
hela loron 1810. Depois loron 490 nia rohan, loron 1810 sei tenke
kumpre. Husi tinan 34 Depois Kristu, tinan 1810 to'o tinan 1844. Tanba
ne'e loron 2300 husi Daniel 8:14 remata iha tinan 1844. Iha periodu
profétiku boot ne'e nia rohan, tuir Maromak nia anju nia sasin,
“santudriu sei hetan hamoos.” Nune'e tempu santuariu nia hamoos—
ne'ebé besik ema hotu fiar katak sei akontese iha Na'i nia mai dala rua
—hatudu ho klaru.

Miller no ninia kolega sira uluk fiar katak loron 2300 sei remata iha
tinan 1844 nia primavera, maibé profesia hatudu ba tinan ne'e nia
outonu. (Haree Apéndise.) La komprende loloos pontu ne'e lori
dezapontamentu (laran-susar tanba esperansa la kumpre) no
konfuzaun ba sira ne'ebé hametin data uluk liu ne'e nu'udar tempu
Na'i nia mai. Maibé ida ne'e la kona uitoan argumentu nia forsa ne'ebé
hatudu katak loron 2300 remata iha tinan 1844, no katak eventu boot
ne'ebé santuariu nia hamoos reprezenta tenke akontese iha tempu
ne'eba.

Bainhira nia haht estuda Eskritura hanesan nia halo, atu prova
katak Eskritura mak revelasaun husi Maromak, Miller iha haht la hein
uitoan atu to'o konkluzaun ne'ebé agora nia to'o ona. Nia rasik susar
atu fiar ninia investigasaun nia rezultadu. Maibé Eskritura nia prova
klaru no forte liu atu husik tiha.

Nia f6 ona tinan rua ba estudu Biblia nian, bainhira, iha tinan 1818,
nia to'o konviksaun solene ida katak iha besik tinan rua-nulu resin
lima Kristu sei mosu atu hola fali Ninia povu. Miller dehan: “Ha'u la

presiza ko'alia kona-ba ksolok ne'ebé nakonu ha'u-nia laran bainhira
haree esperansa furak ne'e, ka kona-ba ha'u-nia klamar nia hakarak
makaas atu hola parte iha ema hola-fali sira-nia ksolok. Agora Biblia
sai ba ha'u livru foun ida. Ida ne'e duni festa ida ba hanoin; buat hotu
ne'ebé nakukun, misteriozu, ka la klaru ba ha'u iha ninia hanorin,
lakon tiha husi ha'u-nia hanoin iha naroman klaru nia oin ne'ebé
agora mosu husi ninia pajina santu sira; no, oh, lia-loos hatudu an
nabilan no gloriozu loos! Kontradisaun no la-hanesan hotu ne'ebé
ha'u hetan uluk iha liafuan ne'e lakon ona; no maske iha parte barak
ne'ebé ha'u la kontente katak ha'u komprende tomak ona, maibé
naroman barak mai husi ne'eba atu f6 naroman ba ha'u-nia hanoin
ne'ebé uluk nakukun, to'o ha'u sente ksolok iha estuda Eskritura,
ne'ebé uluk ha'u la hanoin katak bele mai husi ninia hanorin”—Bliss,
pages 76, 77.

“Ho konviksaun solene katak Eskritura hato'o uluk eventu boot
sira hanesan ne'e atu kumpre iha tempu badak tebes, pergunta mai
ba ha'u ho kbiit boot kona-ba ha'u-nia knaar ba mundu, tanba prova
ne'ebé kona ona ha'u-nia hanoin rasik”—Ibid., page 81. Nia la bele la
sente katak ninia knaar mak fahe ba ema seluk naroman ne'ebé nia
simu ona. Nia hein atu hasoru oposisaun husi ema la ho Maromak
sira, maibé nia fiar katak kristaun hotu sei haksolok iha esperansa atu
hasoru Salvador ne'ebé sira dehan sira hadomi. Ninia ta'uk mesak
mak katak, iha sira-nia ksolok boot kona-ba libertasaun gloriozu
ne'ebé sei kumpre lalais, ema barak sei simu doutrina ne'e la ho
estuda naton Eskritura atu prova ninia lia-loos. Tanba ne'e nia hein
lai atu hatudu ida ne'e, tanba ta'uk katak nia sala no sai dalan atu lohi
ema seluk. Nune'e nia haree fali prova sira ne'ebé apoia konkluzaun
ne'ebé nia to'o ona, no hanoin ho kuidadu kona-ba susar ida-idak
ne'ebé mosu iha ninia hanoin. Nia hetan katak kontra-argumentu sira

lakon iha Maromak nia liafuan nia naroman nia oin, hanesan kalohan-

rai iha loro-matan nia raiu nia oin. Tinan lima ne'ebé nia uza nune'e
halo nia konvensidu tomak katak ninia hanoin loos.

No agora knaar atu f6 hatene ba ema seluk buat ne'ebé nia fiar
katak Eskritura hanorin klaru tebes, obriga nia ho forsa foun. Nia
dehan: “Bainhira ha'u halo ha'u-nia servisu, lian ida tanis beibeik iha
ha'u-nia tilun: ‘Ba no hatete ba mundu kona-ba sira-nia perigu. Testu
ida ne'e mosu beibeik iha ha'u-nia hanoin: ‘Bainhira Ha'u dehan ba
ema aat: O ema aat, 6 sei mate duni; se 6 la ko'alia atu avizu ema aat
husi ninia dalan, ema aat ne'e sei mate iha ninia injustisa; maibé ninia
raan Ha'u sei husu husi 6-nia liman. Maske nune'e, se 6 avizu ema aat
kona-ba ninia dalan atu fila husi nia; se nia la fila husi ninia dalan, nia
sei mate iha ninia injustisa; maibé 6 salva ona 6-nia klamar.” Ezekiel
33:8, 9. Ha'u sente katak se ema aat sira bele hetan avizu ho efeitu,
ema barak husi sira sei arrepende; no se sira la hetan avizu, sira-nia
raan bele hetan husu husi ha'u-nia liman."—Bliss, page 92.

Nia hah@t hatudu ninia hanoin iha privadu bainhira nia iha
oportunidade, no reza atu pastér ruma bele sente sira-nia forsa no fé
an atu fahe sai sira. Maibé nia la bele hasai husi ninia an konviksaun
katak nia iha knaar pesoal ida atu halo iha f6 avizu. Liafuan sira mosu
beibeik iha ninia hanoin: “Ba no hatete ida ne'e ba mundu; sira-nia
raan Ha'u sei husu husi 6-nia liman.” Durante tinan sia nia hein, ho
todan ne'e sei hanehan ninia klamar, to'o iha tinan 1831 ba dala uluk
nia f6 sai iha ptbliku ninia fiar nia razaun sira.

Hanesan Elizeu hetan bolu husi tuir ninia karau sira iha to'os, atu
simu kapa konsagrasaun nian ba knaar profeta nian, nune'e mos
William Miller hetan bolu atu husik ninia aradu no loke ba povu
Maromak nia reinu nia mistériu sira. Ho nakdedar nia haha ninia
servisu, lori ninia rona-na'in sira, pasu ida tuir pasu ida, liuhusi
periodu profétiku sira to'o Kristu nia mosu dala rua. Iha esforsu ida-
idak nia hetan kbiit no korajen bainhira nia haree interese luan ne'ebé
ninia liafuan hamosu.

S6 tanba ninia maun-alin sira husu, no iha sira-nia liafuan nia rona
Maromak nia bolu, mak Miller konkorda atu hatudu ninia hanoin iha
publiku. Agora nia tinan lima-nulu ona, la toman ko'alia iha publiku,
no sente todan katak nia la naton ba servisu ne'ebé iha ninia oin.
Maibé husi haht ninia servisu hetan bensaun ho maneira espesial ba
klamar sira-nia salvasaun. Ninia diskursu dahuluk hamosu
despertamentu relijiozu ida (ema hadeer iha fiar) ne'ebé iha familia
tomak sanulu resin tolu konverte, exetu ema na'in rua. Kedas ema
husu nia atu ko'alia iha fatin seluk, no besik iha fatin hotu ninia
servisu hamosu reavivamentu ida ba Maromak nia servisu. Sala-na'in
sira konverte, kristaun sira hadeer ba konsagrasaun boot liu, no
deista no laran-la-fiar sira rekonese Biblia no relijiaun kristaun nia
lia-loos. Sasin husi sira ne'ebé nia servisu iha sira-nia klaran mak:
“Nia to'o ema hanoin oin ida ne'ebé ema seluk nia influénsia la to'o”—
Ibid., page 138. Ninia prega iha objetivu atu hadeer publiku nia hanoin
ba relijiaun nia buat boot sira no atu hapara domin ba buat mundu
nian no ba isin nia hakarak ne'ebé buras daudaun iha tempu ne'eba.

Besik iha sidade ki'ik hotu iha ema na'in rua-nulu barak, no iha
balun atus ba atus, ne'ebé konverte nu'udar rezultadu husi ninia
prega. lha fatin barak igreja protestante husi besik denominasaun
hotu loke ba nia, no konvite atu servisu baibain mai husi
kongregasaun oioin nia pastor sira. Ninia regra ne'ebé la muda mak la
servisu iha fatin ida ne'ebé la konvida nia, maibé lalais nia hetan katak
nia la bele hatan ba metade husi pedidu sira ne'ebé mai barak ba nia.
Ema barak ne'ebé la simu ninia hanoin kona-ba Na'i nia mai dala rua
nia tempu loloos konvensidu kona-ba Kristu nia mai nia serteza no
besik, no kona-ba sira-nia nesesidade atu prepara an. Iha sidade boot
balun ninia servisu hamosu impresaun boot. Ema fa'an tua sira husik
sira-nia negosiu no halo sira-nia loja sai fatin enkontru nian; fatin
jogu osan nian taka; laran-la-fiar, deista, Universalista (ema ne'ebé

fiar katak ema hotu sei hetan salvasaun), no moés ema sira ne'ebé
moris aat liu hadia sira-nia moris, no balun husi sira la tama uma
adorasaun nian durante tinan barak. Denominasaun oioin harii
enkontru orasaun nian, iha parte oioin, besik iha oras hotu, no ema
negodsiu sira halibur iha loron-klaran atu reza no hahii. La iha
emosaun ne'ebé liu-liu, maibé solenidade ida ne'ebé besik iha ema
hotu nia hanoin. Ninia servisu, hanesan reformadér uluk sira-nia
servisu, buka liu atu konvense komprensaun no hadeer konxiénsia
duké atu hamosu emosaun de'it.

Iha tinan 1833 Miller simu lisensa atu prega husi Igreja Batista,
ne'ebé nia sai membru. Ninia denominasaun nia pastér barak mos
aprova ninia servisu, no ho sira-nia aprovasaun ofisial mak nia
kontinua ninia servisu. Nia viaja no prega la para, maske ninia servisu
pesodl liu-liu iha Nova Inglaterra no Estadu Klaran sira. Durante
tinan balun ninia gastu hotu selu husi ninia osan rasik, no depois nia
nunka simu naton atu selu viajen ba fatin sira ne'ebé konvida nia.
Nune'e ninia servisu publiku la lori lukru ba nia, maibé sai todan boot
ba ninia riku-soin, ne'ebé menus neineik durante ninia moris nia
tempu ne'e. Nia aman ba familia boot ida, maibé tanba sira hotu
poupa no servisu makaas, ninia to'os naton atu sustenta sira no nia
rasik.

Tha tinan 1833, tinan rua depois Miller haht hatudu iha publiku
prova sira kona-ba Kristu nia mai lalais, sinal ikus husi sinal sira
ne'ebé Salvador promete nu'udar Ninia mai dala rua nia marka mosu.
Jesus dehan: “fitun sira sei monu husi lalehan” Mateus 24:29. No Joao
iha Apokalipse deklara, bainhira nia haree iha vizaun buat sira ne'ebé
sei f6 sai Maromak nia loron: “No lalehan nia fitun sira monu ba rai,
hanesan ai-figueira soe ninia fuan matak, bainhira anin boot doko
nia” Apokalipse 6:13. Profesia ne'e kumpre ho maneira ne'ebé klaru no
hakfodak iha meteoru (fitun monu) nia udan boot iha 13 Novembru
1833. Ne'e mak fitun monu nia hatudu-an ne'ebé luan no hakfodak liu

hotu ne'ebé ema rejista tiha; “lalehan tomak, iha Estadus Unidus
tomak, iha tempu ne'eba, durante oras barak, hanesan ahi nakdoko!
La iha fendmenu lalehan nian ida ne'ebé akontese iha rai ne'e, husi
ema dahuluk mai hela iha ne'e, ne'ebé grupu ida iha komunidade
haree ho admirasaun boot hanesan ne'e, ka grupu seluk haree ho
ta'uk no laran-susar boot hanesan ne'e” “Ninia furak boot no
hamta'uk sei hela iha ema barak nia hanoin... Udan nunka monu
mahar liu fali meteoru sira ne'ebé monu ba rai; lorosa'e, loromonu,
norte, no sul, hanesan de'it. Tha liafuan ida, lalehan tomak hanesan
la'o hela.... Hatudu-an ne'e, hanesan deskreve iha Profesor Silliman
nia Journal, ema haree iha Amérika Norte tomak.... Husi tuku rua to'o
loron naroman tomak, lalehan hakmatek tebes no la iha kalohan, no
naroman nabilan tebes sira kontinua la para iha lalehan tomak”—R.
M. Devens, American Progress; or, The Great Events of the Greatest
Century, ch. 28, pars. 1-5.

“Duni, la iha lian ida mak bele to'o hatudu-an boot no furak ne'e
nia nabilan; ... ema ida ne'ebé la haree rasik la bele hanoin naton ninia
gloria. Hanesan lalehan ho fitun tomak halibur iha fatin ida besik
lalehan nia klaran leten, no hamutuk tiru sai, ho rai lakan nia lalais, ba
horizonte nia parte hotu; maibé sira la hotu—rihun ba rihun tuir lalais
rihun seluk nia dalan, hanesan Maromak kria sira ba momentu ne'e”’—
F. Reed, in the Christian Advocate and Journal, Dec. 13, 1833. “La bele
haree imajen ida ne'ebé loos liu kona-ba ai figeira ida ne'ebé soe ninia
fuan bainhira anin boot huu’—"“The Old Countryman,” in Portland
Evening Advertiser, November 26, 1833.

Tha Nova York nia Journal of Commerce husi 14 Novembru 1833,
artigu naruk ida mosu kona-ba fenomenu hakfodak ne'e, ho liafuan
ida ne'e: “La iha fil6zofu ka ema matenek ida ne'ebé konta ka rejista
eventu ida, ha'u hanoin, hanesan ida husi horiseik dadeer. Profeta ida
tinan rihun ida atus ualu liuba hato'o uluk ida ne'e ho loloos, se ita
hakarak halo esforsu atu komprende ‘fitun sira monu’ katak fitun

monu (meteoru), ... iha sentidu mesak ne'ebé bele loos tuir letra”

Nune'e hatudu sinal ikus husi Ninia mai nia sinal sira, ne'ebé kona-
ba sira Jesus dehan ba Ninia dixipulu sira: “bainhira imi haree buat
sira ne'e hotu, hatene katak ne'e besik ona, to'o iha odamatan’
Mateus 24:33. Depois sinal sira ne'e, Joao haree, nu'udar eventu boot
ne'ebé sei akontese tuir mai, lalehan lakon hanesan surat tahan
ne'ebé lulun tiha, rai nakdoko, foho no ilha sira sai husi sira-nia fatin,
no ema aat sira ho ta'uk buka halai husi Ema Nia Oan nia oin.
Apokalipse 6:12-17.

Ema barak ne'ebé haree fitun monu, haree ida ne'e hanesan arauto
ida ba julgamentu ne'ebé sei mai, “figura hamta'uk ida, sinal uluk
ne'ebé serteza, sinal laran-sadi'a nian ida, kona-ba loron boot no
hamta'uk ne'eba”—“The Old Countryman,” in Portland Evening
Advertiser, November 26, 1833. Nune'e povu nia atensaun hetan dirije
ba profesia nia kumprimentu, no ema barak tau matan ba avizu kona-
ba Na'i nia mai dala rua.

Iha tinan 1840 profesia nia kumprimentu hakfodak seluk ida
hamosu interese luan. Tinan rua uluk, Josiah Litch, ida husi pastér
prinsipal sira ne'ebé prega Na'i nia mai dala rua, publika esplikasaun
ida kona-ba Apokalipse 9, ne'ebé hato'o uluk Impériu Otomanu
(Turku sira-nia impériu) nia monu. Tuir ninia kalkulu, kbiit ne'e sei
monu “iha tinan 1840 Depois Kristu, iha fulan Agostu nia loron ruma;”
no loron balun de'it molok ida ne'e kumpre nia hakerek: “Se ita konta
katak periodu dahuluk, tinan 150, kumpre ho loloos molok Deacozes
sa'e ba tronu ho Turku sira-nia lisensa, no katak tinan 391 ho loron
sanulu resin lima haht iha periodu dahuluk nia rohan, ida ne'e sei
remata iha 11 Agostu 1840, bainhira ita bele hein katak kbiit Otomanu
iha Konstantinopla sei kotu. No ha'u fiar katak ida ne'e sei akontese
duni”—Josiah Litch, in Signs of the Times, and Expositor of Prophecy,
August 1, 1840.

ITha tempu loloos ne'ebé determina ona, Turkia, liuhusi ninia
embaixador sira, simu Europa nia kbiit aliadu sira-nia protesaun, no
nune'e tau an iha nasaun kristaun sira-nia kontrolu okos. Eventu ne'e
kumpre loloos profesia. (Haree Apéndise.) Bainhira ema hatene ida
ne'e, ema barak tebes konvensidu katak prinsipiu interpretasaun
profétika nian ne'ebé Miller no ninia kolega sira uza mak loos, no
movimentu Adventu (movimentu ne'ebé haklaken Na'i nia mai dala
rua) hetan forsa boot hakfodak. Ema matenek no ema ho pozisaun
hamutuk ho Miller, iha prega no publika ninia hanoin, no husi 1840
to'o 1844 servisu ne'e habelar lalais.

William Miller iha kbiit hanoin nian ne'ebé forte, ne'ebé hetan
disiplina husi hanoin no estudu; no nia aumenta ba ida ne'e lalehan
nia matenek liuhusi liga an ho matenek nia Bee-matan. Nia ema ida
ho valor loos, ne'ebé la bele la hetan respeitu no estima iha fatin hotu
ne'ebé ema valoriza karakter nia laran-loos no hahalok moral di'ak.
Nia kombina laran-di'ak loos ho umildade kristaun no kbiit atu
kontrola an, no nia tau matan no ko'alia ho maneira di'ak ba ema
hotu, prontu atu rona ema seluk nia hanoin no tetu sira-nia
argumentu. La ho laran-sa'e ka emosaun nia koko teoria no doutrina
hotu ho Maromak nia liafuan, no ninia hanoin di'ak no ninia
koniesimentu klean kona-ba Eskritura halo nia bele hatudu sala no
loke bosok.

Maibé nia la halo ninia servisu la ho oposisaun makaas. Hanesan
ho reformadoér uluk sira, mestre relijiozu popular sira la simu ho
laran-di'ak lia-loos sira ne'ebé nia hatudu. Tanba sira ne'e la bele
defende sira-nia pozisaun ho Eskritura, sira tenke buka ema nia
liafuan no doutrina sira, Igreja nia Aman sira-nia tradisaun. Maibé
Maromak nia liafuan mak sasin mesak ne'ebé Adventu nia lia-loos nia
prega-na‘in sira simu. “Biblia, no Biblia de'it mak sira-nia lema.
Kontra-na'in sira-nia falta argumentu husi Eskritura sira troka ho
hamoe no hakmi'is. Tempu, osan, no talentu sira uza atu kesar aat

sira ne'ebé sira-nia sala mesak mak katak sira hein ho ksolok sira-nia
Na'i nia fila mai no koko atu moris santu no f6 konsellu ba ema seluk
atu prepara ba Ninia mosu.

Esforsu makaas hala'o atu dada ema nia hanoin sai husi asuntu Na'i
nia mai dala rua. Sira halo hanesan sala ida, buat ida ne'ebé ema
tenke moe, atu estuda profesia sira ne'ebé ko'alia kona-ba Kristu nia
mai no mundu nia rohan. Nune'e pastor popular sira estraga fiar ba
Maromak nia liafuan. Sira-nia hanorin halo ema sai laran-la-fiar, no
ema barak foti liberdade atu la'o tuir sira-nia hakarak aat rasik.
Depois sira ne'ebé hamosu aat ne'e tau sala hotu ba Adventista sira
(ema ne'ebé hein Na'i nia mai dala rua).

Maske ema matenek no tau matan barak nakonu iha uma sira atu
rona nia, jornal relijiozu sira la dala barak temi Miller nia naran se
la'6s atu hamoe ka kesar nia. Ema la-kuidadu no la ho Maromak sira,
ne'ebé hetan korajen husi mestre relijiozu sira-nia pozisaun, uza
naran aat no lia-hamnasa aat no blasfemu (hasoru Maromak), iha
sira-nia esforsu atu hatiin nia no ninia servisu. Mane ulun-mutin
ne'ebé husik uma kmanek ida atu viaja ho ninia osan rasik husi sidade
ba sidade, husi vila ba vila, servisu la para atu lori ba mundu avizu
solene kona-ba julgamentu ne'ebé besik ona, ema hamoe no kesar
nu'udar fanatiku, bosok-teen, ema lohi-na'in ida ne'ebé buka lukru.

Hamoe, bosok, no hahalok aat ne'ebé sira tau ba nia hamosu
protestu ho laran-sa'e, moés husi jornal sekular sira. Ema mundu nian
deklara katak “trata asuntu ida ho majestade boot tebes no rezultadu
hamta'uk hanesan ne'e” ho maneira la seriu no lia-foer “la'6s de'it
halimar ho ninia f6-sai-na'in no defensor sira-nia sentimentu,” maibé
“halo loron julgamentu nian sai lia-hamnasa, hakmi'is Maromak rasik,
no despreza Ninia tribunal nia ta'uk sira’—Bliss, page 183.

Aat hotu nia hamosu-na'in buka la'és de'it atu hasoru mensajen
Adventu nian nia efeitu, maibé atu halakon mensajeiru rasik. Miller

aplika Eskritura nia lia-loos ho pratiku ba ninia rona-na'in sira-nia
laran, repreende sira-nia sala no hamoe sira-nia kontente-an, no
ninia liafuan klaru no kroat hamosu sira-nia odiu. Oposisaun ne'ebé
igreja nia membru sira hatudu hasoru ninia mensajen f6 korajen ba
ema aat liu sira atu ba dook liu; no inimigu sira halo planu atu oho nia
bainhira nia sai husi fatin enkontru. Maibé anju santu sira iha ema
barak nia klaran, no ida husi sira, ho mane ida nia forma, kaer Na'i nia
atan ne'e nia liman no lori nia ho seguru sai husi ema-lubun ne'ebé
laran-sa'e. Ninia servisu seidauk hotu, no Satanas no ninia mensajeiru
sira la kumpre sira-nia objetivu.

Maske iha oposisaun hotu, interese ba movimentu Adventu
kontinua sa'e. Husi ema na'in rua-nulu barak no atus barak,
kongregasaun sira sai boot to'o rihun barak. Ema barak tama ba igreja
oioin, maibé depois tempu balun oposisaun nia espiritu mosu mos
hasoru konvertidu sira ne'e, no igreja sira haht foti medida dixiplinar
hasoru sira ne'ebé simu Miller nia hanoin. Hahalok ne'e halo Miller
hakerek resposta ida, iha karta ida ba kristaun husi denominasaun
hotu, ne'ebé husu katak, se ninia doutrina sala, ema tenke hatudu ba
nia ninia sala husi Eskritura.

Nia dehan: “Saida mak ami fiar ne'ebé Maromak nia liafuan la
haruka ami atu fiar, ne'ebé imi rasik rekonese katak mak ami-nia fiar
no hahalok nia regra, no regra mesak? Saida mak ami halo ne'ebé
tenke hamosu kesar aat hanesan ne'e hasoru ami husi pulpitu no
jornal, no f6 razaun loos ba imi atu hasai ami [Adventista sira] husi
imi-nia igreja no komufiaun?” “Se ami sala, ami husu, hatudu mai ami
iha ne'ebé mak ami-nia sala. Hatudu mai ami husi Maromak nia
liafuan katak ami sala; ami simu ona hamoe naton; ida ne'e nunka
bele konvense ami katak ami sala; Maromak nia liafuan mesak de'it
bele muda ami-nia hanoin. Ami-nia konkluzaun hetan forma ho
kuidadu no ho orasaun, tanba ami haree ona prova iha Eskritura’—
Ibid., pages 250, 252.

Husi tempu ba tempu avizu sira ne'ebé Maromak haruka ba
mundu livhusi Ninia atan sira, ema simu ho davida no la fiar hanesan.
Bainhira ema sira molok bee-sa'e boot nia hahalok aat halo Nia lori
bee-sa'e ba rai, Nia f6 hatene uluk ba sira Ninia planu, atu sira bele
iha oportunidade atu fila husi sira-nia dalan aat. Durante tinan atus
ida rua-nulu avizu atu arrepende halo lian iha sira-nia tilun, atu
Maromak nia hirus keta mosu iha sira-nia destruisaun. Maibé
mensajen ne'e ba sira hanesan istéria mamuk ida, no sira la fiar. Ho
korajen iha sira-nia aat sira hakmi'is Maromak nia mensajeiru,
despreza ninia husu ho laran, no mos duni nia katak nia foti-an.
Oinsa mane ida bele hamri‘ik hasoru mundu nia ema boot hotu? Se
Noé nia mensajen loos, tanba saa mak mundu tomak la haree no la
fiar? Mane ida nia liafuan hasoru rihun barak nia matenek! Sira lakohi
fiar avizu, no lakohi buka protesaun iha r6 boot.

Hakmi'is-na'in sira hatudu ba natureza nia buat sira,—ba tempu
sira ne'ebé tuir malu la muda, ba lalehan azdl ne'ebé nunka fakar
udan, ba rai-tetuk matak ne'ebé kalan nia mahobeen maus f6 moris
foun,—no sira hakilar: “Nia la ko'alia parabola sira ka?” Ho despreza
sira deklara katak hahalok loos nia prega-na'in mak fanatiku ida; no
sira kontinua, hakarak liu tan atu buka ksolok, no tau laran liu tan ba
sira-nia dalan aat, duké uluk. Maibé sira-nia laran-la-fiar la hapara
eventu ne'ebé profesia hato'o. Maromak hatan kleur sira-nia aat, fo
ba sira oportunidade barak atu arrepende; maibé iha tempu ne'ebé
determina ona Ninia julgamentu sira tun ba sira ne'ebé rejeita Ninia
laran-sadi'a.

Kristu deklara katak sei iha laran-la-fiar hanesan kona-ba Ninia
mai dala rua. Hanesan Noé nia tempu nia ema sira, tuir ita-nia
Salvador nia liafuan, “la hatene to'o Diltviu mai, no lori sira hotu;
nune'e mo6s Ema nia Oan nia mai sei sai” Mateus 24:39. Bainhira
Maromak nia povu ne'ebé dehan sira Ninia povu hamutuk ho mundu,
moris hanesan mundu moris, no hola parte ho sira iha ksolok ne'ebé

Maromak bandu; bainhira mundu nia luxu sai igreja nia luxu; bainhira
kaben nia sinu tanis hela, no ema hotu hein tinan barak husi
prosperidade mundu nian—depois, derrepente hanesan rai lakan
nabilan husi lalehan, sira-nia vizaun nabilan no esperansa lohi nian
sei to'o rohan.

Hanesan Maromak haruka Ninia atan atu f6 avizu ba mundu kona-
ba bee-sa'e boot ne'ebé sei mai, nune'e més Nia haruka mensajeiru
hili sira atu f6 hatene julgamentu ikus nia besik. No hanesan Noé nia
ema tempu hanesan hamnasa no despreza hahalok loos nia prega-
na'in nia profesia sira, nune'e moés iha Miller nia tempu ema barak,
mos husi sira ne'ebé dehan sira Maromak nia povu, hakmi'is avizu nia
liafuan sira.

No tanba saa mak doutrina no prega kona-ba Kristu nia mai dala
rua la simu di'ak iha igreja sira? Maske ba ema aat Na'i nia mai lori
terus no destruisaun, ba ema loos ida ne'e nakonu ho ksolok no
esperansa. Lia-loos boot ne'e mak Maromak nia ema fiél sira-nia
kamaan durante tempu hotu; tanba saa mak ida ne'e sai, hanesan
ninia Autor, “Fatuk ida ne'ebé ema sidi” no “fatuk boot ne'ebé halo
ema monu” ba Ninia povu ne'ebé dehan sira Ninia? Ita-nia Na'i rasik
mak promete ba Ninia dixipulu sira: “se Ha'u ba no prepara fatin ba
imi, Ha'u sei mai fali, no simu imi ba Ha'u-nia an.” Joao 14:3. Salvad6r
laran-sadi'a mak, ne'ebé hatene uluk Ninia tuir-na'in sira-nia moris
mesak no triste, haruka anju sira atu hamaus sira ho garantia katak
Nia sei mai fali rasik, hanesan Nia ba ba lalehan. Bainhira dixipulu sira
hamri'ik hateke makaas ba leten atu haree ikus Ida ne'ebé sira
hadomi, liafuan sira kaer sira-nia atensaun: “Ema Galileia sira, tanba
sa mak imi hamri'ik hateke ba lalehan? Jesus ida ne'e, ne'ebé hetan
foti husi imi ba lalehan, sei mai nune'e hanesan imi haree Nia ba
lalehan” Apostolu 1:11. Esperansa moris fali liuhusi anju sira-nia

” W

mensajen. Dixipulu sira “fila ba Jerusalém ho haksolok boot.” “No sira

hela beibeik iha templu, hahi'an no f6 bensaun ba Maromak.” Lucas

24:52, 53. Sira haksolok la'6s tanba Jesus haketak an husi sira no sira
hela atu funu ho mundu nia provasaun no tentasaun sira, maibé
tanba anju sira-nia garantia katak Nia sei mai fali.

Haklaken kona-ba Kristu nia mai tenke sai agora, hanesan bainhira
anju sira hato'o ba bibi-atan sira iha Belém, notisia di'ak ho ksolok
boot. Sira ne'ebé hadomi duni Salvadoér la bele la simu ho kontente
anunsiu ne'ebé hari'i iha Maromak nia liafuan katak Nia, ne'ebé sira-
nia esperansa ba moris rohan-laek hamutuk iha Nia, sei mai fali, l1a'6s
atu hetan insulta, despreza, no rejeita, hanesan iha Ninia mai
dahuluk, maibé ho kbiit no gléria, atu hola fali Ninia povu. Sira ne'ebé
la hadomi Salvadér mak hakarak Nia hela dook, no la iha prova ida
ne'ebé klaru liu katak igreja sira husik ona Maromak duké laran-sa'e
no odiu ne'ebé mensajen ida ne'e, ne'ebé Lalehan haruka, hamosu.

Sira ne'ebé simu doutrina Adventu nian hadeer ba nesesidade atu
arrepende no haraik an iha Maromak nia oin. Ema barak kleur ona
hela iha Kristu no mundu nia klaran; agora sira sente katak to'o ona
tempu atu foti desizaun. “Buat rohan-laek nian sai ba sira loos tebes
ho maneira ne'ebé uluk la iha. Lalehan sai besik, no sira sente an sala
iha Maromak nia oin”—Bliss, page 146. Kristaun sira hetan moris
espiritual foun. Sira sente katak tempu badak, katak buat ne'ebé sira
tenke halo ba sira-nia maluk tenke halo lalais. Mundu hanesan dook
ba kotuk, rohan-laek hanesan loke iha sira-nia oin, no klamar, ho
buat hotu ne'ebé kona ninia ksolok ka terus rohan-laek, sente boot
liu fali buat hotu mundu nian. Maromak nia Espiritu hela iha sira-nia
leten no f6 kbiit ba sira-nia husu ho laran-manas ba sira-nia maun-
alin sira, no mos ba sala-na'in sira, atu prepara ba Maromak nia loron.
Sira-nia moris loroloron nia sasin nonok sai repreensaun nafatin ba
igreja nia membru sira ne'ebé halo tuir forma de'it no la konsagra an.
Sira ne'e lakohi ema ida hamoe sira iha sira-nia buka ksolok, sira-nia
f6 an ba buka osan, no sira-nia hakarak ba onra mundu nian. Tanba

ne'e mak mosu odiu no oposisaun hasoru fiar Adventu nian no sira
ne'ebé haklaken ida ne'e.

Tanba argumentu husi periodu profétiku sira la bele hatuan,
kontra-na'in sira koko atu hamate korajen ba investiga asuntu ne'e
liuhusi hanorin katak profesia sira taka ho selo. Nune'e protestante
sira tuir Romanista sira-nia ain-fatin. Maske igreja Papa nian subar
Biblia (haree Apéndise) husi povu, igreja protestante sira dehan katak
parte importante ida husi Liafuan Santu—no parte ne'ebé hatudu lia-
loos sira ne'ebé espesial ba ita-nia tempu—ema la bele komprende.

Pastor no povu deklara katak Daniel no Apokalipse nia profesia
sira mak mistériu ne'ebé ema la bele komprende. Maibé Kristu
hatudu ba Ninia dixipulu sira profeta Daniel nia liafuan kona-ba
eventu sira ne'ebé sei akontese iha sira-nia tempu, no dehan: “Ema
ne'ebé lee, komprende ba” Mateus 24:15. No liafuan katak Apokalipse
mak mistériu ida, ne'ebé ema la bele komprende, livru nia titulu rasik
hasoru: “Jesus Kristu nia Revelasaun, ne'ebé Maromak f6 ba Nia, atu
hatudu ba Ninia atan sira buat sira ne'ebé tenke akontese lalais.'...
“Bensaun ba ema ne'ebé lee, no ba sira ne'ebé rona profesia ida ne'e
nia liafuan sira, no kaer metin buat sira ne'ebé hakerek iha nia laran:
tanba tempu besik ona” Apokalipse 1:1-3.

Profeta dehan: “Bensaun ba ema ne'ebé lee”—iha ema sira ne'ebé
lakohi lee; bensaun la'6s ba sira. “No sira ne'ebé rona”—iha mos ema
balun ne'ebé lakohi rona buat ida kona-ba profesia sira; bensaun la'és
ba grupu ne'e. “no kaer metin buat sira ne'ebé hakerek iha nia laran”—
ema barak lakohi tau matan ba avizu no hanorin sira ne'ebé iha
Apokalipse; la iha ida husi sira ne'e bele hetan bensaun ne'ebé
Maromak promete. Sira hotu ne'ebé hamoe profesia nia asuntu sira
no hakmi'is simbolu sira ne'ebé f6 iha ne'e ho solene, sira hotu ne'ebé
lakohi hadia sira-nia moris no prepara ba Ema Nia Oan nia mai, sei la
hetan bensaun.

Tanba Inspirasaun nia sasin ne'e, oinsd mak ema barani hanorin
katak Apokalipse mak mistériu ida ne'ebé ema nia komprensaun la
to'o? Ida ne'e mistériu ida ne'ebé Maromak hatudu ona, livru ida
ne'ebé loke ona. Apokalipse nia estudu dirije hanoin ba Daniel nia
profesia sira, no sira na'in rua hatudu hanorin importante liu, ne'ebé
Maromak f6 ba ema, kona-ba eventu sira ne'ebé sei akontese iha
mundu ida ne'e nia istoria nia rohan.

Ba Joao loke buat sira ho interese klean no hakfodak iha igreja nia
esperiénsia. Nia haree Maromak nia povu nia pozisaun, perigu, funu,
no libertasaun ikus. Nia rejista mensajen ikus sira ne'ebé sei halo
mundu nia kolheta tasak, ka hanesan trigu futun ba lalehan nia
armazén ka hanesan ai-maran ba destruisaun nia ahi. Asuntu sira ho
importansia boot hatudu ba nia, liu-liu ba igreja ikus, atu sira ne'ebé
sei fila husi sala ba lia-loos bele hetan hanorin kona-ba perigu no
funu sira iha sira-nia oin. La iha ema ida ne'ebé presiza hela iha
nakukun kona-ba buat ne'ebé sei mai ba mundu.

Entaun, tanba saa mak iha la hatene luan ida ne'e kona-ba parte
importante ida husi Eskritura Santu? Tanba saa mak iha laran-todan
jeral ida ne'e atu investiga ninia hanorin? Ida ne'e mak rezultadu husi
nakukun nia prinsipe nia esforsu ne'ebé planeia ho kuidadu atu subar
husi ema buat ne'ebé hatudu ninia lohi sira. Tanba razaun ne'e,
Kristu, Ida ne'ebé hatudu Apokalipse, ne'ebé haree uluk funu ne'ebé
sei hala'o hasoru Apokalipse nia estudu, f6 bensaun ba sira hotu

ne'ebé lee, rona, no halo tuir profesia nia liafuan sira.

